
Kementerian Perdagangan Dalam 

Negeri dan Kos Sara Hidup (KPDN) telah 

mengadakan Majlis Penandatanganan 

Surat AKU JANJI KITA GEMPUR bersama 

syarikat minyak dalam satu majlis yang 

diadakan di Kuching, Sarawak pada 14 

Disember 2024 yang lalu.  

Majlis yang mengumpulkan 11                       

pengusaha syarikat minyak sebagai 

rakan strategik KPDN ini merupakan              

inisiatif yang bertujuan untuk memerangi 

ketirisan dan manipulasi barang kawalan 

berasaskan petroleum seperti RON95, 

diesel dan LPG.  

Majlis ini turut disaksikan oleh YAB Dato’ Sri Haji Fadillah bin Haji Yusof, Timbalan 

Perdana Menteri merangkap Menteri Peralihan Tenaga dan Transformasi Air 

(PETRA) yang juga mempengerusikan Mesyuarat Penyelarasan Penguatkuasaan 

Menangani Isu Ketirisan Barang Kawalan di Sabah, Sarawak, dan Wilayah 

Persekutuan Labuan, YB Datuk Armizan Mohd Ali, Menteri KPDN,dan barisan              

pegawai atasan KPDN. 

11 SYARIKAT MINYAK MALAYSIA MENANDATANGANI 

AKU JANJI KITA GEMPUR 

MEMORANDUM PERSEFAHAMAN (MoU) ANTARA PERBADANAN HARTA INTELEK 

MALAYSIA (MyIPO) DAN KEMENTERIAN PENDIDIKAN MALAYSIA (KPM) 

Kementerian Perdagangan Dalam Negeri 

dan Kos Sara Hidup (KPDN) melalui                       

Perbadanan Harta Intelek Malaysia (MyIPO) 

dan Kementerian Pendidikan Malaysia 

(KPM) telah mengukuhkan kerjasama     

strategik melalui Memorandum                             

Persefahaman (MoU) berkaitan harta intelek 

pada 6 November 2024 bertempat di      

Menara MyIPO, Petaling Jaya, Selangor. 

 

Melalui MoU ini, sebuah modul khas                   

berkenaan harta intelek akan dibangunkan 

dan dimasukkan sebagai elemen rentas                  

kurikulum (EMK) dalam kurikulum sekolah   

sedia ada dalam membina asas dan                 

pemahaman kukuh bagi  melahirkan                 

generasi yang celik perlindungan harta                    

intelek.  

 

Langkah ini adalah tepat dalam membina 

kesedaran hak harta intelek sekali gus              

menjadi perisai perlindungan bagi kreativiti 

dan inovasi warga pendidikan daripada 

diekploitasi oleh mana-mana pihak. 

Justeru pihak Kementerian akan terus                    

memperkemaskan undang-undang hak cipta 

mengikut perkembangan semasa,                      

membangunkan dasar-dasar untuk 

melindungi kepentingan pemilik, pencipta, 

pelaku dan pengguna dalam usaha                   

memperkukuhkan ekosistem perlindungan 

harta intelek di Malaysia. 

KPDN PERKUKUH USAHA AGIHAN ROYALTI: GARIS PANDUAN 

PENGOPERASIAN CMO DIPERKEMAS 

YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup telah meluangkan masa dengan 

menghadiri  Majlis Sentuhan Kasih Madani  

Kementerian Perdagangan Dalam Negeri 

dan Kos Sara Hidup (KPDN) yang melibatkan 

para penggiat seni berkaitan dengan isu 

tunggakan bayaran royalti bertempat di  

Kuala Lumpur. 

KPDN dan Perbadanan Harta Intelek Malaysia 

(MyIPO) komited dalam menangani isu-isu 

yang membelenggu penggiat seni termasuk 

penggiat muzik tempatan, pemunya dan 

pengguna karya hak cipta muzik dalam demi 

menjaga hak serta kebajikan penggiat seni 

dan pengguna. 

PROGRAM KITA GEMPUR PULAU PINANG 

YB Senator Dr. Fuziah Salleh, Timbalan Menteri 

Perdagangan Dalam Negeri dan Kos Sara 

Hidup meluangkan masa turun padang 

melakukan tinjauan dalam operasi KITA           

GEMPUR di Zon Pulau Pinang melibatkan dua 

premis runcit serta satu premis                     

pemborong dan pembungkusan minyak 

masak di Permatang Pauh, Pulau Pinang. 

 

Melalui Kementerian Perdagangan Dalam 

Negeri dan Kos Sara Hidup (KPDN), kerajaan 

beriltizam memperkukuh langkah strategik 

bagi menangani ketirisan barangan kawalan 

dan subsidi.  

 

Inisiatif KITA GEMPUR diharapkan dapat 

meningkatkan kesedaran masyarakat                     

tentang pentingnya pematuhan undang-

undang, demi kesejahteraan bersama. 

MAJLIS PERASMIAN PELANCARAN                                         

PELUPUSAN EKSHIBIT PERDANA 2024 

Majlis Pelupusan Ekshibit Perdana 2024 yang telah disempurnakan perasmiannya oleh YBrs.  

Tuan Aris bin Mamat, Timbalan Ketua Pengarah Penguat Kuasa (Pencegahan) Kementerian 

Perdagangan Dalam Negeri dan Kos Sara Hidup (KPDN) pada 8 November 2024 bertempat di 

Kompleks  Penyimpanan Ekshibit Bahagian Penguat Kuasa, Nilai, Negeri Sembilan.  

Tujuan pelaksanaan majlis ini adalah untuk melaksanakan proses pelupusan ke atas barang-

barang rampasan hasil daripada tindakan penguatkuasaan yang telah dilakukan oleh                  

Bahagian Penguat Kuasa KPDN melibatkan pelbagai kesalahan di bawah bidang kuasa                    

kementerian.  

Pelupusan hari ini melibatkan barang-barang tiruan seperti baju, kasut, arak, dakwat                    

pencetak, alat ganti kenderaan, minyak wangi dan lain-lain dengan nilai keseluruhan                        

rampasan berjumlah RM631,141.60 yang melibatkan 43 kes.  

YB Datuk Armizan Mohd Ali, Menteri 

Perdagangan Dalam Negeri dan Kos 

Sara Hidup telah hadir ke Pasar raya 

Mydin Subang Jaya bagi menghadiri 

Majlis Tandatangan Memorandum 

Persefahaman (MoU) Perkongsian Data 

Harga di Aplikasi PriceCatcher antara 

Kementerian Perdagangan Dalam 

Negeri dan Kos Sara Hidup (KPDN)          

bersama Pasar raya MYDIN dan Syarikat 

Redtick pada 13 November 2024.  

Antara objektif usaha ini dilaksanakan 

ialah untuk memberi lebih banyak              

pilihan dan liputan premis yang lebih   

luas kepada pengguna di Malaysia 

sekali gus dapat mendaya upaya 

pengguna yang lebih bermaklumat 

mengenai harga di pasaran dan                  

membuat perbandingan harga terlebih              

dahulu sebelum merancang                   

pembelian. 

MAJLIS TANDATANGAN MEMORANDUM PERSEFAHAMAN (MoU)                        

PERKONGSIAN DATA HARGA ANTARA KPDN BERSAMA MYDIN DAN REDTICK 

Aplikasi mobil PriceCatcher adalah satu 

platform di mana pengguna boleh             

menyemak dan mendapatkan harga 

terkini barangan keperluan harian 

dengan pantas.  

Antara paparan menarik Aplikasi              

PriceCatcher adalah carian harga                

berpandukan lokasi pemantauan             

seluruh Malaysia, Promosi brosur di               

pelbagai premis, perkongsian harga 

oleh pengguna dan banyak lagi.  

PROGRAM ADVOKASI DAN SESI LIBAT URUS KITA GEMPUR BERSAMA 

PENGARAH BAHAGIAN, KPDN NEGERI DAN AGENSI DI BAWAH KPDN 

YBhg. Dato’ Seri Mohd Sayuthi Bakar, Ketua 

Setiausaha Kementerian Perdagangan              

Dalam Negeri dan Kos Sara Hidup (KPDN)  

telah hadir di Program Advokasi dan Sesi              

Libat Urus KITA GEMPUR bersama Pengarah 

Bahagian, KPDN Negeri, KPDN Cawangan 

dan Agensi di bawah KPDN pada 13                         

November 2024 bertempat di KPDN                           

Putrajaya. 

Melalui kerjasama erat dan penyelarasan 

yang lebih terancang, program ini bertujuan 

memperkasa inisiatif KITA GEMPUR bagi    

mencapai matlamat memperkukuhkan               

advokasi di lapangan serta memberi 

manfaat yang mendalam kepada                      

masyarakat. 

Sesi ini bukan sahaja membuka ruang                  

kepada perbincangan strategi advokasi 

yang lebih mendalam, tetapi turut                      

memfokuskan kepada pendekatan yang 

lebih efektif dalam menyampaikan mesej 

dan maklumat penting kepada golongan 

sasaran.  

Dengan langkah ini, diharapkan segala 

usaha KITA GEMPUR dalam memperkasa 

kesedaran pengguna akan terus                                  

dipertingkatkan demi mewujudkan    

masyarakat yang lebih berdaya saing dan 

berilmu. 

Satu sidang media khas telah berlangsung 

di mana YB Datuk Armizan Mohd Ali,              

Menteri Perdagangan Dalam Negeri dan 

Kos Sara Hidup (KPDN) berkongsi 

mengenai OPS TIRIS 3.0 yang melibatkan 

penyelewengan minyak masak bersubsidi 

pada 14 November 2024 bertempat di           

Putrajaya. 

Sidang media ini memfokuskan kepada 

tindakan memperkukuhkan operasi                 

membanteras isu ketirisan minyak masak 

paket bersubsidi melalui inisiatif KITA               

GEMPUR (Gerakan Membanteras                        

Manipulasi dan Ketirisan) dengan strategi 

memperkasa kerjasama agensi kerajaan, 

pemain industri, partisipasi awam dan     

pematuhan tatakelola. 

Hasil aduan awam melalui inisiatif KITA 

GEMPUR, KPDN telah berjaya           

menumpaskan sindiket penyelewengan 

minyak masak bersubsidi pada 12              

November 2024 melalui serbuan di bawah 

OPS TIRIS 3.0 yang melibatkan dua premis 

berasingan, iaitu di sebuah rumah                  

kediaman di Taman Kajang Jaya dan           

sebuah premis perniagaan di Bandar 

Rinching. 

OPS TIRIS 3.0 : PENYELEWENGAN MINYAK MASAK BERSUBSIDI 

PROGRAM JUALAN RAHMAH MADANI (PJRM) PERINGKAT 

NEGERI PAHANG TAHUN 2024 

Program Jualan RAHMAH MADANI peringkat 

Negeri Pahang telah berlangsung pada 14 

November 2024 dan mendapat sambutan 

yang memberangsangkan oleh warga               

sekitar yang tidak melepaskan peluang           

untuk mendapatkan barangan keperluan 

harian dengan pengurangan harga bermula 

10 peratus sehingga 30 peratus.  

 

YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup (KPDN) turut meluangkan masa turun 

padang ke lokasi program bertempat di  

Pekan Sehari Dong, Raub, Pahang dan 

berkesempatan melakukan jualan happy 

hour melibatkan beberapa barangan                 

keperluan harian.  

 

Pelbagai barangan keperluan harian                   

ditawarkan antaranya ayam segar, ikan 

segar, telur ayam, minyak masak botol, 

sabun pencuci pinggan, bihun, gula, tepung 

dan sebagainya.  

KITA GEMPUR: MENYANTUNI PELAKSANAAN PROGRAM COMMUNITY 

DRUMMING DI PASIR RAJA, DUNGUN, TERENGGANU 

YB Senator Dr. Fuziah Salleh, Timbalan Menteri 

Perdagangan Dalam Negeri dan Kos Sara 

Hidup meluangkan masa turun padang                 

dalam operasi KITA GEMPUR melalui tinjauan 

ke Program Pengedaran Barang Perlu, LPG 

dan Community Drumming di Pasir Raja, 

Dungun, Terengganu pada 15 November 

2024.  

Program Penyeragaman Harga bagi Program 

Pengedaran Barang Perlu, LPG dan                     

Community Drumming di Terengganu meliputi 

tiga (3) zon iaitu Pulau Redang, Kuala Nerus, 

Pulau Perhentian, Besut dan Pasir Raja, 

Dungun yang melibatkan sebanyak tiga (3) 

kawasan pengedaran serta 11 Point of Sales 

(POS) dengan peruntukan sebanyak RM3.136 

juta. Inisiatif ini memberi impak positif kepada 

lebih 13,100 penduduk di kawasan yang                

terlibat. 

MAJLIS PENUTUPAN PROGRAM DEKAD BAHASA KEBANGSAAN                     

PERINGKAT KPDN TAHUN 2024 

Majlis Perasmian Penutupan Program                     

Dekad Bahasa Kebangsaan Peringkat 

KPDN Tahun 2024 telah disempurnakan 

oleh YBhg. Dato Seri Mohd Sayuthi bin Ba-

kar, Ketua Setiausaha Kementerian 

Perdagangan Dalam Negeri dan Kos Sara 

Hidup (KPDN) pada 18 November 2024 

bertempat di Dewan Serbaguna Aras G, 

KPDN.  

KPDN mendukung hasrat Dewan Bahasa 

dan Pustaka (DBP) dalam menjayakan      

inisiatif pelaksanaan Dekad Bahasa                     

Kebangsaan (2020-2030) untuk                              

memperkasakan Bahasa Melayu.                          

Pelbagai program bahasa yang telah                 

dilaksanakan seperti Kursus Pembinaan 

Munsyi Muda Bahasa, Program Bahasa   

Kebangsaan: Tiada Kata Secantik Bahasa, 

Program Jom Baca Bersama 10 Minit serta 

Pertandingan Puisi, Pantun dan Dikir Barat. 

Majlis Perasmian Kempen Jom Kosong telah    

disempurnakan oleh YB Senator Dr. Fuziah                     

Salleh, Timbalan Menteri Perdagangan Dalam 

dan Kos Sara Hidup (KPDN) pada 19 November 

2024 bertempat di premis Tealive, Presint 2,               

Putrajaya.  

 

Tealive telah menjadi jenama minuman               

tempatan yang pertama yang menyahut 

Kempen Jom Kosong di negara ini. Sejumlah 20 

sen bagi setiap cawan minuman yang terjual 

di bawah Kempen Jom Kosong akan               

disumbangkan kepada Tabung Bantuan              

Makanan Sekolah Tealive yang seterusnya 

akan disalurkan ke Yayasan Didik Negara untuk 

menyediakan makanan sekolah percuma 

kepada pelajar kategori B40.  

 

Tealive turut menyasarkan untuk mengumpul 

RM3.5 juta dalam tempoh setahun bagi                  

membiayai satu juta hidangan kepada                  

pelajar-pelajar tersebut.  

SYARIKAT TEALIVE SAHUT KEMPEN “JOM KOSONG” OLEH 

KPDN 



19   BULETIN KPDN  6  * NOV - DIS 2024  

MAJLIS PERDANA GERAKAN PENGGUNA SISWA (MPGPS) PERINGKAT KEBANGSAAN 

TAHUN 2024 

Perasmian Majlis Perdana Gerakan Pengguna Siswa  

(MPGPS) Peringkat Kebangsaan Tahun 2024 telah 

disempurnakan oleh YB Datuk Armizan Mohd Ali, 

Menteri Perdagangan Dalam Negeri dan Kos Sara 

pada 19 November 2024 bertempat di  UTM Hotel 

and Residence, Kuala Lumpur. 

Program yang berlangsung selama tiga hari                         

bermula pada 17-19 November 2024 ini merupakan 

program tahunan anjuran KPDN yang bertujuan              

untuk menambah baik peranan yang dimainkan 

oleh Kelab Gerakan Pengguna Siswa (GPS) serta 

memantapkan lagi GPS kepada satu tahap yang 

lebih dinamik ke arah membentuk generasi 

pengguna baharu yang bijak khususnya siswa dan 

warga institusi Pendidikan Tinggi (IPT). 

PROGRAM 2 TAHUN MADANI (2TM)  

Pusat Konvensyen Kuala Lumpur (KLCC) dibanjiri pengunjung seawal jam 9.00 pagi bagi                   

memeriahkan Program 2 Tahun MADANI (2TM) yang telah berlangsung selama 3 hari bermula 

22 sehingga 24 November 2024 di mana pelbagai perkhidmatan kerajaan dan agensi telah 

disediakan untuk para pengunjung yang hadir. 

Pelbagai pengisian dan aktiviti menarik buat pengunjung yang hadir ke reruai KPDN                         

antaranya kuiz kepenggunaan dan advokasi kepenggunaan, advokasi aplikasi Price Catcher, 

advokasi KITA GEMPUR, advokasi dan perkhidmatan agensi di bawah KPDN seperti SSM dan 

MyIPO. 

Tidak ketinggalan Program Jualan RAHMAH MADANI yang mendapat sambutan yang                   

memberangsangkan daripada para pengunjung yang ingin mendapatkan barangan                   

keperluan harian dengan pengurangan harga bermula 10 peratus sehingga 30 peratus.                      

Antaranya ialah telur ayam, minyak paket bersubsidi, beras, sardin, sabun pencuci pakaian, 

gula, sos cili, kicap dan banyak lagi keperluan harian yang ditawarkan.  

Turut berlangsung di pentas utama reruai ialah sesi pocket talk berkenaan topik Aplikasi Price 

Catcher yang mendapat sambutan oleh para pengunjung yang hadir dan telah disampaikan 

oleh En. Farhan Abdul Manaf daripada Bahagian Kepenggunaan, KPDN Kuala Lumpur. 

YB Datuk Armizan bin Mohd Ali, Menteri Perdagangan Dalam Negeri dan Kos Sara Hidup ber-

sama-sama YBhg. Dato’ Seri Mohd Sayuthi bin Bakar, Ketua Setiausaha KPDN telah                      

meluangkan masa dengan melakukan sesi walkabout di reruai KPDN pada 23 November yang 

lalu bagi memberi sokongan terhadap inisiatif di bawah KPDN.   

LAWATAN KERJA RASMI PROGRAM KITA GEMPUR                                

DI KUCHING, SARAWAK 

YB Senator Dr. Fuziah Salleh, Timbalan Menteri 

Perdagangan Dalam Negeri dan Kos Sara 

Hidup telah mengadakan Lawatan Kerja Rasmi 

Program KITA GEMPUR pada 22 November 

2024 bertempat di Pasar raya Farley, Jalan                

Antarabangsa Kuching, Sarawak.  

Lawatan kerja rasmi ini melibatkan                         

pemeriksaan bekalan barang kawalan dan 

barang keperluan melibatkan gula pasir putih 

bertapis 1kg, minyak masak paket 1kg dan                    

telur ayam gred A, B dan C dalam kemasan 

papan sentiasa ada bagi memastikan bekalan 

barangan mudah diperolehi dan sampai                   

kepada pengguna.  

 

 

 

 

 

 

 
 

Dalam pada itu, melalui pelaksanaan OPS TIRIS 

3.0 di Negeri Sarawak telah mencatatkan 2,558 

pemeriksaan. Daripada jumlah tersebut, 119 

kes telah diambil tindakan yang melibatkan 

nilai rampasan sebanyak RM21.5 juta. 

THE TWENTY-NINTH MEETING OF THE ASEAN COMMITTEE ON CONSUMER                         

PROTECTION (29TH ACCP) AND RELATED MEETINGS 

Delegasi daripada Kementerian Perdagangan 

Dalam Negeri dan Kos Sara Hidup (KPDN) telah 

menghadiri The Twenty-Ninth Meeting of The 

Asean Committee on Consumer Protection 

(29th Accp) And Related Meetings bertempat 

di Vientiane, Lao PDR yang telah berlangsung 

dari 18 hingga 22 November 2024. 

Mesyuarat ini turut dihadiri oleh negara                   

anggota ASEAN yang lain iaitu The Philippines,                        

Cambodia, Lao PDR, Indonesia, Singapore, 

Thailand, Vietnam, Brunei dan Myanmar. Wakil 

daripada negara Timor-Leste turut hadir                     

sebagai negara pemerhati. 

 

 

 

 

 

 

 

Delegasi Malaysia yang mewakili KPDN telah 

membentangkan topik berkenaan dengan                    

pembangunan terkini dasar serta polisi                             

perlindungan pengguna di Malaysia yang      

melibatkan Kajian Menyeluruh Akta 

Perdagangan Elektronik 2006 dan Kajian 

berkaitan pembangunan perundangan Lemon 

Law di Malaysia. 

SAMBUTAN HARI INOVASI KPDN TAHUN 2024 

Majlis Perasmian Hari Inovasi KPDN Tahun 2024 

telah disempurnakan oleh YBhg. Dato’ Seri 

Mohd Sayuthi bin Bakar, Ketua Setiausaha              

Kementerian Perdagangan Dalam Negeri dan 

Kos Sara Hidup (KPDN) pada 26 November 

2024 bertempat di Dewan Serbaguna Aras G, 

KPDN. 

Hari Inovasi KPDN Tahun 2024 telah bermula 

pada 25 November 2024, di mana pelbagai 

aktiviti menarik telah diadakan seperti 

pameran inovasi, sesi inovasi cergas, aktiviti                  

i-Explorace, aktiviti membina Kit Robotik, fizikal 

e-sport, Kuiz Interaktif Uji Minda serta ceramah 

inovasi.  

Penganjuran hari inovasi ini adalah bertujuan 

untuk memupuk budaya inovasi dan memberi 

pengiktirafan bagi kejayaan inovasi yang 

dihasilkan oleh warga Kementerian serta                  

sebagai platform perkongsian ilmu mengenai 

inovasi. 

Pada masa yang sama, turut diadakan 

pelancaran buku “Laporan Penilaian Impak 

Bagi Aktiviti Penguatkuasaan MyCC serta                      

penyampaian hadiah kepada pemenang bagi 

Pertandingan Keceriaan “Jiwa Merdeka                  

Peringkat KPDN”, Pertandingan i-Explorace              

serta Pertandingan Anugerah Inovasi KPDN 

2024. 

Program Jelajah Karnival Kementerian 

Perdagangan Dalam Negeri dan Kos Sara 

Hidup yang telah berlangsung selama 3 

hari akhirnya melabuhkan tirainya pada 8 

Disember 2024 bertempat di Dataran                    

Sejarah Ayer Keroh, Melaka.  

Jelajah KPDN Zon Selatan ini merupakan 

siri terakhir bagi tahun 2024 dan telah              

berjaya tersenarai di dalam Malaysia Book 

of Records sebagai ‘Longest Non-Stop 

Government Community Sales’ iaitu 

pelaksanaan selama 40 jam tanpa henti 

Program Jualan RAHMAH MADANI (PJRM) 

dan Menu RAHMAH. 

Program ini juga turut berjaya menarik 

lebih 100,000 pengunjung daripada dalam 

dan luar negeri Melaka serta mencatat 

kutipan jualan tertinggi mencecah RM2.7 

Juta. Pelbagai aktiviti menarik serta 

pameran yang informatif disediakan buat 

pengunjung yang hadir. Para pempamer 

dan pengunjung dapat memanfaatkan                 

platform ini untuk memperluas rangkaian 

perniagaan, memperkenalkan jenama 

masing-masing, serta menikmati peluang-

peluang yang disediakan sepanjang              

karnival berlangsung. 

Dalam pada itu, KPDN telah                         

mengumumkan penubuhan pasukan            

sukarelawan Skuad Ihsan MADANI KPDN 

sebagai usaha mendokong nilai IHSAN     

dalam Kerajaan MADANI dan seruan               

kerajaan mempergiat partisipasi penjawat 

awam sebagai sukarelawan banjir.  

PROGRAM JELAJAH KARNIVAL KPDN 2024 ZON 

SELATAN NEGERI MELAKA 

SOROTON LENSA PROGRAM JELAJAH KARNIVAL 

KPDN 2024 ZON SELATAN NEGERI MELAKA 

YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup meluangkan masa dengan turun                   

padang bagi menyantuni 83 orang pelajar 

calon SPM Tahun 2024 di SMK Air Putih,                       

Kemaman, Terengganu yang terkesan dengan 

bencana banjir pada 5 Disember 2024.  

Dalam pertemuan ini, beliau turut                      

menyampaikan sumbangan Food Bank Ihsan 

MADANI dalam meringankan bebanan pelajar 

di samping membantu mereka untuk terus 

fokus dalam menduduki peperiksaan. 

 

 

 

 

 

YB Menteri sebelum itu turut hadir dalam sesi 

libat urus bersama Peruncit Terpilih Daerah 

(DDR) dan Pemborong Terpilih Daerah (DDW) 

peringkat negeri Terengganu sebagai langkah 

memastikan bekalan barangan keperluan                  

harian rakyat mencukupi di samping                        

kesiapsiagaan penghantaran bekalan                     

barangan daripada luar kawasan dan negeri 

yang terlibat dengan banjir. 

YB MENTERI MENYANTUNI PELAJAR SPM TERKESAN 

BENCANA BANJIR DI TERENGGANU 

KESIAPSIAGAAN KPDN DALAM MENANGANI BENCANA 

BANJIR DI KELANTAN 

Kementerian Perdagangan Dalam Negeri dan Kos Sara Hidup (KPDN) melalui KPDN Negeri           

Kelantan dengan kerjasama strategik bersama pemain-pemain industri telah melaksanakan  

misi bantuan dan sumbangan serta menyantuni mangsa-mangsa  yang terjejas banjir di Pusat 

Pemindahan Sementara (PPS) di MRSM Tumpat Negeri Kelantan pada 6 Disember 2024.  

Kementerian Perdagangan Dalam Negeri dan Kos Sara Hidup (KPDN) menzahirkan rasa                  

simpati dengan ujian dan keperitan yang ditanggung mangsa banjir dengan penyampaian 

sumbangan berupa barangan keperluan asas kepada semua mangsa yang terjejas banjir  

melalui inisiatif Food bank. 

KPDN Kelantan juga turut menggerakkan                  

inisiatif Program Jualan RAHMAH MADANI 

sempena banjir di beberapa lokasi                          

berhampiran Pusat Pemindahan Sementara 

(PPS) di sekitar Negeri Kelantan bagi                          

memastikan mereka yang terkesan dengan 

bencana banjir boleh mendapatkan                        

barangan keperluan asas sebagai                        

persediaan gelombang kedua yang dijangka 

akan melanda.  

Selain lawatan, Skuad Ihsan MADANI yang 

terdiri daripada anggota KPDN turut                           

digerakkan untuk menjalankan aktiviti gotong

-royong di lokasi yang terjejas dan antara             

lokasi utama ialah di Taman Desa Wira Jaya, 

Lubok Jong, Pasir Mas, Kelantan.  

YB Datuk Armizan Mohd Ali, Menteri Perdagangan                

Dalam Negeri dan Kos Sara Hidup (KPDN) turun padang 

dengan meluangkan masa hadir memeriahkan Program 

Advokasi Kepenggunaan dan Sumbangan Bakul               

Makanan Yayasan Petronas  bertempat di Dewan                 

Gereja St. Augustine Kinarut pada 15 Disember 2024. 
 

Program ini merupakan salah satu inisiatif KPDN untuk 

mendekati dan menyantuni rakyat khsususnya komuniti 

setempat. Program turut dimeriahkan dengan hadiah 

cabutan bertuah untuk para pengunjung dan juga sesi 

happy hour yang memberi peluang tawaran harga lebih 

30% untuk barangan keperluan harian.  

 

 

 

 

 

 

 

 

 

Istimewanya hari ini juga ialah penyerahan sumbangan 

daripada Petronas melalui Yayasan Petronas kepada 

200 keluarga bagi Parlimen Papar berupa barangan 

keperluan harian sempena menjelang perayaan nanti.  

YB MENTERI TURUN PADANG MERIAHKAN PROGRAM JUALAN RAHMAH MADANI (PJRM) 

SEMPENA HARI NATAL 2024 

SKIM HARGA MAKSIMUM MUSIM PERAYAAN (SHMMP)                 

KRISMAS 2024 

Skim Harga Maksimum Musim Perayaan 

(SHMMP) Krismas 2024 telah berkuatkuasa 

pada 23 Disember sehingga 27 Disember 

2024 di mana tempoh pelaksanaan adalah 

selama 5 hari iaitu 2 hari sebelum perayaan, 

1 hari semasa perayaan dan 2 hari selepas 

perayaan.  

 

Pengumuman 14 jenis barangan kawalan 

sempena Krismas pada tahun ini diadakan 

di UTC Sentul, Bandar Baru Sentul, Kuala 

Lumpur pada 20 Disember 2024 oleh YB                

Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup.  

 

Turut berlangsung Program Jualan RAHMAH 

MADANI (PJRM) di mana pengurangan              

harga barangan keperluan harian bermula 

10  sehingga 30 peratus  lebih murah                   

berbanding harga pasaran khusus buat 

pengunjung yang hadir.  

 

Dalam pada itu, pemerkasaan dan                    

penguatkuasaan Skim Harga Maksimum 

Musim Perayaan Krismas 2024 telah                          

dilaksanakan oleh YBhg. Dato’ Seri Mohd 

Sayuthi bin Bakar, Ketua Setiausaha KPDN 

dengan turun padang pada hari pertama 

pelaksanaan SHMMP Perayaan Krismas                 

pada 23 Disember 2024 bertempat di 

Pasaraya Village Grocer, Bangsar Baru,  

Kuala Lumpur.  

1 

KAMI BERTINDAK! 

PENGUATKUASAAN KPDN SABAH                  

CAWANGAN BEAUFORT 

Kementerian Perdagangan Dalam Negeri 

dan Kos Sara Hidup (KPDN) Negeri Sabah               

cawangan Beaufort telah melaksanakan 

pemantauan dan pemeriksaan OPS ATM, 

Pemeriksaan Pematuhan Penetapan Harga 

Maksimum Telur Ayam (PHM), Pemeriksaan 

Keberadaan Bekalan Gula serta Pemeriksaan 

Harga & Bekalan Barangan Keperluan Asas 

pada 19 November 2024 di sekitar bandar 

Beaufort, Sabah.  

Hasil pemeriksaan mendapati peniaga-

peniaga mematuhi undang-undang yang 

dikuat kuasakan oleh KPDN khasnya                    

penandaan harga serta alat timbang dan 

sukat yang digunakan telah ditentusahkan 

untuk tujuan kegunaan perdagangan. 

Sebanyak 10 Kenyataan Pemeriksaan Premis 

(KPP) telah dikeluarkan ke atas premis-premis 

perniagaan yang telah diperiksa.  

2 

KAMI BERTINDAK! 

KPDN SELANGOR KOMITED PANTAU 

PEMATUHAN HARGA KAWALAN SHMMP 

KRISMAS 2024 

Kementerian Perdagangan Dalam Negeri 

dan Kos Sara hidup (KPDN) Negeri Selangor 

telah melaksanakan pemantauan dan                  

pemeriksaan terhadap kepatuhan Skim               

Harga Maksimum Musim Perayaan Krismas 

2024 pada 23  Disember 2024 bertempat di 

pasaraya di Quayside Mall, Telok Panglima 

Garang, Selangor. 

 YBrs. Tuan Mohd Zuhairi bin Mat Radey, 

Pengarah KPDN Selangor meluangkan masa 

turun padang bagi melakukan sesi walkabout 

selaras dengan pengumuman pelaksanaan 

Skim Harga Maksimum Musim Perayaan 

(SHMMP) Krismas 2024 yang telah diumumkan 

oleh YB Datuk Armizan bin Mohd Ali, Menteri 

Perdagangan Dalam Negeri dan Kos Sara 

Hidup (KPDN) pada 20 Disember yang lalu. 

KPDN Selangor telah menggerakkan anggota 

Penguat Kuasa KPDN dan Pegawai                  

Pemantau Harga (PPH) untuk memantau 

pematuhan peniaga di Selangor menjual              

barangan harga terkawal di bawah skim ini 

yang telah berkuatkuasa selama 5 hari iaitu 

pada 23 hingga 27 Disember 2024. 

 



36   BULETIN KPDN  6  *  NOV - DIS 2024  

SOROTAN LENSA 

SOROTAN LENSA 

